Carta investiture nomine feudi

1273 settembre 2, Como, "in monasterio <Sancti Abondii>, in camera seu talamo abatis"
L'abate di S. Abbondio Guglielmo "Lavizarius" e con lui numerosi monaci investono "per feudum" Giacomo detto "Grepus" del fu Corrado "Lavizarius" di caseggiati in Como siti presso la chiesa di S. Ambrogio di Porta Monastero, già tenuti a nome del monastero da membri della famiglia "Cuiroli" e dei quali Giacomo "Cuirolus" aveva lo stesso giorno, con il consenso dei monaci, fatto cessione al Lavizzari; contestualmente quest'ultimo versa a S. Abbondio venticinque lire di buona moneta, prestando giuramento vassallatico di fedeltà e impegnandosi a corrispondere ogni anno "in nativitate Domini" due libbre di pepe.
Originale in ASMi, P, cart. 109, n. 39 [A].   
La pergamena, che presenta numerosi piccoli fori originari, è molto accartocciata specialmente sui margini, con strappi e pieghe interessanti anche il testo che ne risulta leggermente danneggiato.  Rigatura. Alcune lettere iniziali allungate e leggermente ornate. Sul verso, in scrittura tardomedievale, molto scolorita e leggibile con difficoltà, "Investitura facta <?> de domo in Porta | Monasterio [...] et prope ecclesiam Sancti | [A]mbroxii"; date e numerazioni d'archivio moderne.

(SN)  In nomine Domini.  Anno dominice incar(nacionis) millesimo ducentesimo septuagesimo tercio, die sabbati secondo intrante mense septembr(e), indictione seconda.  Convocato et congregato capitulo monachorum monasterii Sancti Abondii | Cumani in dicto monasterio more solito precepto domini doni Guilielmi Lavizarii, abbatis dicti monasterii, pro infrascriptis omnibus faciendis et ordinandis.  Suprascriptus dominus donus Guilielmus abbas dicti monasterii et cum eo donus | Albertus de Casella, donus Guido de Gigo, donus Martinus Chaviliata de Mendrixio, donus Fomaxius de Salice, donus Albertolus Sugius de Roncho, donus Guilizolus Lavizarius et donus Duxolus Lavizarius, omnes | monachi dicti monasterii nunc residentes in ipso monasterio, nomine et ex parte dicti monasterii et conventus et capituli eiusdem monasterii investiverunt per feudum et iure et nomine feudi dominum | Iacobum Lavizarium qui dicitur Grepus filium quondam domini Conradi Lavizarii de Cumis.  Nominative de infrascriptis casamentis et domibus cum curiis et orto et puteis simul se tenentibus, iacentibus | in civitate Cumana in Porta Monasterio apud ecclesiam Sancti Ambroxii de Porta Monasterio, quibus coheret a mane via publica comunis de Cumis, a meridie domus et orta heredum quondam domini Guilielmi | de Novezano iudicis Cumani, a sero teragium sive accessium ser Barioni de Sancto Benedicto de Cumis, a nulla hora via pupblica (a) comunis de Cumis - salvo si alie vel aliter reperirentur coherencie dictorum | casamentorum quod in hac investitura inteligantur aposite -, cum omnibus suis pertinenciis, confinibus, accessiis et alliis iuribus in integrum.  Terra quorum casamentorum et etiam edificia ibi super inposita fuerunt et | esse consueverunt dicti monasterii Sancti Abondii, et per feudum et iure feudi consueverunt teneri et recognosci ab ipso monasterio per quondam ser Iohannembonum Cuirolum de Cumis et per quondam ser Guifre|dum Cuirolum filium quondam ser Uberti Cuirolli de Cumis et per Ivanum Cuirolum filium quondam ser Armani Cuiroli de Cumis et per eorum antecessores; et de quibus casamentis cum suis | pertinenciis ser Iacobus Cuirolus filius quondam dicti domini Iohannisboni Cuirolli, presentibus et consencientibus dicto abbate et suprascriptis monachis, hodie fecit vendictionem et datum iure feudi, salvo iure | et honore dicti monasterii, iamdicto domino Iacobo Lavizario.  Et eidem domino Iacobo Lavizario suprascriptus abbas et suprascripti monachi cum eo dicto nomine dederunt, cesserunt et mandaverunt omnes actiones | realles et personalles et omnes exceptiones et defensiones et omnia iura et beneficia ipsi monasterio et conventuy et capitulo eiusdem pertinentes et pertinencia et que eidem monasterio per|tinere possent et potuissent ante hunc contractum in predictis et super predictis casamentis cum suis pertine<n>ciis et eorum racione et occasione.  Ita ut de cetero ipse dominus Iacobus Lavizarius scit et succedat | in locum et ius et statum universum suprascripti monasterii Sancti Abondii de predictis casamentis et de omnibus iuribus pertinentibus et spectantibus ipsi monasterio et capitulo ipsius monasterii in ipsis et super ipsis casa|mentis et eorum racione; et utatur et uti et exsperiri possit ipse dominus Iacobus Lavizarius omnibus iuribus et beneficiis quibus dictum monasterium uti posset vel potuisset pro suprascriptis casamentis et eorum occaxione. | Et [de cetero] iamdictus dominus Iacobus Lavizarius et eius heredes et successores in perpetuum habeat, teneat et possideat suprascripta casamenta cum suis pertinenciis per feudum et iure feudi secondum quod facere | consueverunt iamdicti de Cuirolis et eorum antecessores; et de predictis faciat et facere possit ipse dominus Iacobus Lavizarius et eius heredes et successores amodo in antea quicquid facere voluerit | et facere licet de rebus feudatariis, absque contradictione ipsius monasterii et conventus et capituli eiusdem et cuiuslibet alterius persone et universitatis.  Insuper prenominatus dominus abbas et predicti monachi | cum eo nomine dicti monasterii et conventus eiusdem promiserunt per stipulacionem, obligando pignori omnia bona ipsius monasterii tam presencia quam futura suprascripto domino Iacobo Lavizario, quod omni tempore | ipsi abbas et monachi et capitulum et conventus dicti monasterii stabunt et permanebunt taciti et contenti in suprascripta investitura et in suprascriptis omnibus, et ipsi domino Iacobo Lavizario et eius heredibus et successoribus | defendent et guarentabunt hanc investituram et predicta omnia omni tempore ab omni persona, colegio et universitate; et hoc cum omnibus da(m)pnis et dispendiis dicti monasterii et sine da(m)pnis et | dispendiis dicti domini Iacobi Lavizarii et eius successorum, et in pena et sub pena tocius da(m)pni et interesse solempni stipulacione promissa, sub obligacione et ypotecha omnium bonorum ipsius monasterii.  Et | hoc tantum pro datis et factis eorum et dicti monasterii, et non aliter nec alio modo.  Et pro hac investitura dictus dominus abbas et suprascripti monachi cum eo dicto nomine fuerunt contenti et confessi se rece|pisse et habuisse a suprascripto domino Iacobo Lavizario libras vigintiquinque in bonis denariis numeratis.  Et hanc investituram fecerunt suprascriptus dominus abbas et dicti monachi cum eo propter maximam utilitatem que | inde sequitur ipsi monasterio.  Renuntiando ipse dominus abbas et dicti monachi cum eo dicto nomine excepcioni non recepte dicte quantitatis peccunie, et dolli mali et infactum, et sine causa vel ex | iniusta causa, et omni alteri iuri et legum auxillio.  Ibique incontinenti dictus dominus Iacobus Lavizarius pro suprascripta investitura sibi facta iuravit fidelitatem suprascripto domino abbati et eius catolicis successoribus | et dicto monasterio, secundum quod vasalus facere debet suo domino.  Et pro predicta investitura predictus dominus Iacobus promisit ob(ligando) omnia sua bona pig(nori) ut supra suprascripto domino abbati dicto nomine dare omni anno in nativitate Domini libras duas piperis cum omni dispendio, ut supra renonc(iando).

Quia sic inter eos convenit.  Actum in dicto monasterio, in camera seu talamo dicti domini abbatis.  Unde plures.  Interfuerunt ibi testes rogati dominus Alb(er)icus Lavizarius filius condam domini Perrache Lavizarii de Cumis et Otinus filius condam Anselmi | de Mazinis de Cumis et dominus Iohannes de Cremona filius condam domini Nicolay de l'Ambrox<ol>a de Cremona et Mar(tinus) filius condam Iohannis de Fontana vallis Lugani; et pro not(ariis) Fomaxius filius ser Anselmi de Novezano et Mar(tinus) de Perpetua filius | condam ser Guifredi de Cuzago et Iacomolus Ferlendus notarius Cumanus filius condam ser Cesaris Ferlendi notarii Cumani.

(SN)  Ego Guido de Sancto Abondio notarius Cumanus hanc car(tam) rogatus a suprascriptis contrahentibus tradidi et ad scribendum dedi infrascripto Iacobono notario et subscripsi.

(SN)  Ego Iacomolus Ferlendus notarius Cumanus filius quondam ser Cesaris Ferlendi notarii Cumani hanc cartam rogatu iamdicti Guidonis de Sancto Abondio notarii Cumani scripsi et predictis omnibus interfui et subscripsi.    
 (a) Così A.

(R.P.C.)

